
 .(  دي جسدونه غزې د سرې میاشتې د کارکوونکو د شهیدانوپوځ لخوا د  د اسراییلو د دولتي ترهګر)دا 

 د عربو او اسراییلو جګړې    

 ( ۷ز. کال. )۲۰۲۳مه، ۷د حماس او اسراییلو جګړه، د اکتوبر 

 یو بل جنګي جنایت د اسراییلو په غزه کې 

ناانډوله او ظالمانه جګړې په بهیر کې اسراییلي پوځ یو بل لوی جنګي جنایت ترسره دې    د اوربند له ماتیدو وروسته د 

له امله    وېرې او بزدلۍروغتیایي کارکوونکي، د خپلې    تنه ژغورونکي۱۵هم یې د سرې میاشتې  کړ، داسې جنایت چې  

ووژل او هم یې د هغوی مړي، د خپلو امبولانسونو او ګاډو سره یو ځای د سړک په څنډه کې په شګو کې ښخ او پټ  

نو بیا یې لوی شرموونکي درواغ هم وویل چې ګواکې د سرې   چې د دغو شهیدانو مړي وموندل شولخو کله   کړل

 د خپلو ګاډو څراغونه نه وو روښانه کړي او د حماس کسان هم ورسره وو. کې میاشتي کارکوونکو په تیاره  

اسراییلي قاتلان د خپلو درواغو له امله خدای تعالی داسې وشرمول چې له هغو خاورو څخه هغه رښتیا پسې راووتل 
  ګناه روغتیاپالان په کې ښخ او پټ کړي وو.چې دوی د سرې میاشتې بې

سي، لخوا په ورکړل شویو بېلابېلو بيخپاره کړي خو موږ یوازې د بيد دې پېښې په اړه ډېرو خبري رسنیو مالومات  
 مالوماتو باندې بسنه کوو: 
مه، شپه مهال د فلسطین د سرې میاشتې ټولنې ۲۳ز. کال د مارچ میاشتې په  ۲۰۲۵ته شوه چې د  دا پېښه هغه مهال رامنځ 

د پنځو امبولانسونو کاروان، د ملګرو ملتونو یو ګاډی او د اور وژنې یو ګاډی د غزې د رفحې )رفح( ښار ته څېرمه د  
 تنه کارکوونکي په کې ووژل شول. ۱۵د دغې مرستندویه موسسې اسراییلي ځواکونو له خوا په نښه شول چې 

هغه سیمه چې د اسراییلي دولتي ترهګرو لخوا روغتیاپالان په کې وژل شوي وو، اسراییلو پلټونکو ته اجازه نه ورکوله 
کسانو په اړه مالومات ترلاسه کړي دا وجه وه چې »مړي تر یوې اوونۍ وروسته هم ونه موندل شول،    ووژل شوید  چې  

ځکه چې نړیوال سازمانونه، د ملګرو ملتونو په ګډون په دې نه وو توانیدلي چې په خوندي توګه سیمې ته ولاړ شي او  
 یا هم هغه ځای مالوم کړي چې دغه پېښه په کې رامنځته شوې وه.

د سره صلیب او سرې میاشتې نړیوال فدراسیون وایي چې ساحې ته د نه لاسرسي او د اسراییلو لخوا د اجازې نه ورکولو  

 1له امله، نړیوالو سازمانونو وکولی شول چې د اووه ورځو هلوځلو وروسته د ژغورونکو جسدونه ځای په نښته کړي.« 

په غزه کې د ملګرو ملتونو د بشري چارو د همغږۍ د دفتر مشر، جاناتان ویټال، په ایکس ټولنیزه شبکه کې په یوه 

ییز مړیستون څخه د جسدونو په رایستلو کې مرسته وکړه چې د  پوسټ کې ولیکل چې د دې دفتر کارکوونکو له یو ډله

 یو ویجاړ شوې امبولانس د خطر څراغ یې موقعیت په نښه کړی ؤ.

هغه وویل چې د دې دفتر کارکوونکي یوازې له شپږو ورځو وروسته ساحې ته ورسېدل، کله چې هغوی نیمه ښخ شوي  

 . ګاډي وموندل، نو ویې کولی شول د اور وژنې ګاډي لاندې د مدني دفاع د یوه کارکوونکي جسد ومومي

د فلسطین سرې  د سره صلیب او سرې میاشتې نړیوال فدراسیون، د دې پېښې له امله غوسه شوي ویلي یې دي چې  

میاشتې اته ډاکټران، د مدني دفاع شپږ تنه ژغورونکي او د ملګرو ملتونو یو تن کارکوونکی په دې برید کې وژل 

 2. شوي دي

نو اسراییلو د خپل دغه جنګي جنایت د توجیه کولو په موخه خورا  کله چې د وژل شویو کسانو مړي وموندل شول  

ښکرور درواغ او پلمې جوړې کړې »اسراییلو وویل چې ځواکونو یې له دې امله د ګاډو پر کاروان ډزې وکړې چې  

وه   تر شک لاندې وو او د شپې په تیاره کې پرته له څراغونو په حرکت کې وو او د اسراییلي پوځ سره یې همغږي نه

  3«کړي.

ې مخکې له دې پېښې څخه، د حماس پر یو ګاډي چې د حماس درې  ید اسراییلو د پوځ یوه چارواکي وویل چې پوځیانو 
غړي یې لېږدول ډزې کړې وې. کله چې امبولانسونه هغه ځان ته راورسېدل، زموږ د هوایي څار ډلې، پوځیانو ته خبر 
ورکړ چې کاروان په مشکوک ډول په حرکت کې دی. کله چې امبولانسونه د حماس د ویشتل شوي ګاډي تر څنګ 

 ل، پوځیانو فکر وکړ چې دوی تر ګواښ لاندې دي او ډزې یې پرې وکړې.« ودرېد

لکه وړاندې چې یادونه وشوه اسراییلو هڅه وکړه خپل دغه وحشي عمل پټ کړي، هغه وو چې دوی د وژل شویو 
»د دوی وونکي پلمه یې جوړه کړه چې  کړل او یوه حیرانوونکي او خنده  خروغتیاپالانو مړي او ګاډي په شګو کې ښ

تنو ژغورونکو جسدونه له وحشي ځناورو څخه د ساتنې په موخه تر شګو لاندې ښخ کړي وو او بله  ۱۵پوځیانو د  
څخه هم  په داسې حال کې چې دوی له وحشي ځناورو    ورځ یې د سړک پاکولو لپاره ګاډي هم تر خاورو لاندې کړل.«

 4وحشي کار کړی ؤ.

اسراییلي پوځ دا ادعا هم وکړه چې »لږترلږه شپږو مرستندویه کارکوونکو له حماس سره اړیکه لرله.«   سربېره پر دې
خو تر اوسه یې په دې اړه کوم ثبوت یا شواهد نه دي وړاندې کړي او دا یې منلي چې دغه خلک د برید پر مهال بې  

 5.وسلې وو

د اسراییلو موخه له هغو شپږو مدني کسانو څخه ده چې د سرې میاشتي له اتو کسانو ډاکټرانو او د ملګرو ملتونو له یو  
 وو.  په موخه په امبولانسونو کې یو ځای د ټپي فلسطینیانو سره د مرستېتن کارکوونکي سره 

و په یو  وشرمول او ټولې خبرې یې هغه مهال درواغ ثابتې شوې چې د وژل شوی  یهغه وو چې اسراییل خدای تعال 
 . یې اخستي وه 6ې چې ووژل شي( د پېښې د جریان ویډیو له هغ )مخکېموبایل ټلیفون کې 

»د اسراییلو د وینا پر خلاف، د سرې میاشتې د وژل شویو له ډلې څخه د یوه تن )رفعت رضوان( لخوا، )وړاندې له   

ویډیو ښیي   اخیستل شوې  ټلیفون کې  په خپل ګرځنده  امبولانسونو  هغې چې ووژل شي(  د  او  ګاډو څراغونه  د  چې 

 7« .او ګاډي له ټپیانو سره د مرستې لپاره روان وو ديڅرخیدونکي بېړني څراغونه روښانه 

دا ویډیو چې لومړی د نیویارک ټایمز لخوا خپره شوه، ښیي چې ګاډي پر سړک درېږي او بیا پرته له خبرتیا ډزې  
پیلېږي. دغه ویډیو چې له پنځو دقیقو ډېر دوام کوي د رفعت رضوان غږ په کې اورېدل کېږي، مخکې له دې چې د  

د فلسطین سره میاشت  ي.  وای]د شهادت کلمه[  رفعت رضوان خپله وروستۍ دعا  اسراییلي ځواکونو غږونه واورېدل شي  
 8وایي چې دا ویډیو یې د ملګرو ملتونو امنیت شورا ته هم لېږلې ده.

یونس خطیب، د فلسطین د سرې میاشتې مشر په ملګرو ملتونو کې په خپلو خبرو کې دې ویډیو ته په اشارې سره وویل:  

»مورې ما وبخښه، ما یوازې د خپل ټیم د یوه غړي غږ یې اورېدلی چې له وژل کېدو مخکې یې خپلې مور ته ویلي ؤ:

 9»دا زړه ماتوونکي ده.« یونس خطیب وویل:غوښتل له خلکو سره مرسته وکړم. ما یوازې غوښتل ژوند وژغورم.«  

 وویل چېسي ته  بيپه دغه خونړۍ پېښه کې د سرې میاشتې یو روغتیاپال )نجاء عابد( ژوندی پاتې شوی دی هغه بي
« نجاء عابد زیاته .والو ډلو سره هېڅ اړیکه نه درلوده»امبولانسونو څراغونه درلودل او د هغه همکارانو له وسله

 کړه چې »ټولو امبولانسونو اړین نښانونه درلودل او د هغوی داخلي او بهرني څراغونه روښانه وو.«
  .د هغه په وینا، سهار شاوخوا پنځه بجې کله چې دا کاروان په )حشاشین( سیمه کې ودرېد، ناڅاپه تر ډزو لاندې راغی

سره سمدستي د امبولانس په  پیل  لهنجاء عابد وویل چې د برید پر مهال د امبولانس په شاتنۍ برخه کې وه. هغه د برید 

دا ژغورونکی کس وایي چې له    .ووژل شولناست وو  په مخکې سیټونو کې  چې  فرش پرېوت خو د هغې دوه همکاران  

هغه زیاتوي  .مرګوني برید وروسته، اسراییلي عسکرو هغه له مړیو څخه راوایسته، سترګې یې وروتړلې او ونیول شو

 10شو.  ساعته تحقیق وروسته خوشی ۱۵چې له  

   .د سرې میاشتې ټولنې او ګڼو نورو نړیوالو ادارو د دې موضوع په اړه د خپلواکې څېړنې غوښتنه کړې ده

مرستندویه    ۱۵مه نېټه یې ځواکونو د غزې په جنوب کې د  ۲۳له دې وروسته د اسراییلو پوځ منلې چې د مارچ پر  
کارکوونکو په وژلو کې تېروتنې کړې دي خو په همدې مهال یې ادعا کړې چې ځینو خیریه کارکوونکو له حماس سره 

 .اړیکې درلودې
اسراییلو منلې چې له څراغونو پرته د ګاډو د حرکت په اړه د دوی لومړني معلومات ناسم وو، او دا یې په پېښه کې د  

د اسراییلو پوځ ژمنه کړې چې د پېښو جریان او له هغوی سره د چلند د څرنګوالي .  راپور یاد کړی دیشته ځواکونو غلط  

اړه          11.مالومولو لپاره به هر اړخیزه څېړنه ترسره کړي په  دا ډول وژنو  د  لخوا  اسراییلو  د  ده چې  دا  خبره 

چې پر هر یهودي فرض ده چې کله   راغليییز قانون کې  دا د اسراییلو په دیني او جګړه  هېڅ اړتیا نه شته،  څېړنو ته

 12هدف له منځه یوسي. باید دوی لږ خطر هم احساس کړي، د دوی دنده ده، بلکې پرې واجبه او اجباري ده چې 

جنایت پټ نه کړای څېړنې ته اړتیا نه لري، اوس چې اسراییلو خپل دغه جنګي  ډول  د اسراییلو دغه ناوړه عمل هېڅ  

  پر دغه کړي جنایت اقرار کړی دی، آیا څوک شته چې پوښتنه ترې وکړي؟ شو، په خپله یې

 
 https://www.irna.ir/news/85794871 لېنک کې ویډیو وګورئ: : په دغه6

سارو ډول، ډول جنایتونو او اشغال د  وال نه غواړي د دوی د بېڅوک نه نیسي نړۍ  هحقیقت دا دی چې د اسراییلو مخ 

د نړیوا په هکله عملي ګامونه پورته کړي،  دا  مخنیوي  او بېبېلو  د دې سبب شوهتفاوتي  اسراییلي  له  چې    مسؤلیتي 

»له فرعون څخه یې پوښتنه وکړه: مرحوم محمد یوسف قرضاوي لیکي:    . علامهجوړ شي  فرعونیان  څخه  صهیونستانو

  13شوې؟ هغه ځواب وکړل: څوک نه وو چې زما مخه ونیسي.«  ته څنګه فرعون

لخوا پر غزه باندې د بیا قصابانو له  د له ماتولو وروسته او د اسراییلياوربند  مه نېټه،  ۱۸د مارچ  په    ز. کال، ۲۰۲۵د  

او د  د   ،وژنو وروسته   ځلې بریدونو  فتوا کمېټې  اتحادیې    نړۍ د مسلمانانو  او  اجتهاد  په  د  لخوا    علماوود  د  فلسطین، 

وجوب فتوا صادره   عیني جهاد دد  د اسراییلي صهیونستان پر وړاندې له وګړو څخه د ملاتړ اوغزې ځانګړي توګه د 

ټینګار یې وکړ چې د صهیونستي رژیم او د هغه د مزدورانو او پوځیانو پر وړاندې چې په اشغالي سیمو کې د    کړه،

د فلسطینیانو مسلمانان چې    هغه اسلامي هېوادونه، یا  عیني جهاد واجب دي.غزې د خلکو په نسل وژنه کې شریک دي  

ه غزه کې د امریکا دغو علماوو پ  سره هر ډول مرسته کوي حرام او فاعلین یې مرتدان دی.له صهیونستانو  پر وړاندې  

  د صهیونیستي رژیم د جنایتونو او نسل وژنې د دوام او د نړیوالې ټولنې، اسلامي او عربي هېوادونو په چوپتیا  ،ملاتړ  رپ

شرعي احکامو په    هروانې غمیزې په اړه د اړوندخپله خواشیني او خپګان څرګند کړ او په فلسطین کې د دغې  باندې  

 :په لاندې ډول وړاندې کړلمادو کې  ۱۵په ، او مسؤل دي پر اوږو ایښي وتعالی د علماو اللهچې  ؤتړا

اشغالي سیمو کې د  ، د صهیونیستي رژیم، مزدوران او پوځیان چې په  تاکیدپخوانیو فتواوو په    د:  14د جهاد وجوب    .۱
لومړی پر فلسطینیانو، بیا پر ګاونډیو    : واجب دیجهاد  عیني  پر وړاندې یې  وژنه کې شریک دي،  غزې د خلکو په نسل 

 .واجب دی جهاد هېوادونو لکه مصر، اردن او لبنان او وروسته پر ټولو اسلامي هېوادونو

د غزې د مسلمانانو په وژنه کې له کافر دښمن سره هر ډول مرسته حرامه ده؛ د   دښمن سره مرسته حرامه ده: له  .۲
]د  د سویز کانال، باب المندب، د هرمز تنګي یا بل هر سمندري، ځمکني یا هوایي لارې څخه    ، وسلو له پلور نیولې

 .اجازې پورېتر  راتګتګد صهیونستانو[ 

د تېلو، ګازو، خوراکي توکو او هر هغه څه برابرول    د تېلو، خوراکي او نورو اړتیاوو برابرول حرام دي:دښمن ته     .۳
کې   جګړه  په  د غزې  وړاندې  چې  پر  مسلمانانو  د  د  سره  رژیم  د صهیونیستي  چې  دي. څوک  حرام  کېږي  کارول 

 .یا له اسلامي مقاومت سره د دښمنۍ له مخې دا کار کوي، مرتد ګڼل کېږي خواخوږۍ،

اسلامي هېوادونه باید د اسلامي سیمو او خپلو خلکو د دفاع لپاره سمدستي او یو موټی  د اسلامي پوځي تړون اړتیا:     .۴
 .پوځي اتحاد جوړ کړي

هغه اسلامي هېوادونه چې له اشغالګر رژیم سره تړونونه   بیا کتنه:  باندېله صهیونیستي رژیم سره په تړونونو     .۵
 .په صورت کې، کلک دریځ خپل کړي ماتولولري باید په هغو کې بیا کتنه وکړي او د دې رژیم له خوا د ژمنو د 

واجب دي چې له خپل مال څخه )نه یوازې زکات( د مجاهدینو د تجهیز  ]مسلمانانو[ پر شتمنو د مالي جهاد وجوب:  .۶
 .او د شهیدانو د کورنیو د ملاتړ په لاره کې انفاق کړي

 
 مخ. ۱۱ابراهیم ساعدی رودی. : قدس آرمان هر مسلمان. فارسي ژباړه: محمد 13
 

، پرېښودل یې ګناه او ترسره کول دی  یو  د الزامي احکامو له ډولونو څخه  لازم او واجب ته وایي، وجوب  : وجوب:14

 او نور.  روژه ،ونځد لمیې ثواب دی لکه: 

له اشغالګر رژیم سره هر ډول اړیکې حرامې دي او پر  له صهیونیستي رژیم سره د اړیکو نورمال کول حرام دي:     .۷
 .واجب دي چې خپلې اړیکې پرې کړي ورسره لرياړیکې نورمالې هغو اسلامي هېوادونو چې 

چوپتیا ماته کړي، د اشغالګر رژیم پر وړاندې د جهاد وجوب اعلان کړي  خپله  علما دنده لري چې    د علماو دنده:   .۸
 .واکمنانو او پوځونو د دیني او تاریخي دندو د ترسره کولو لپاره فشار راوړي خپلو او پر

)له دښمن څخه د تجهیزاتو د اخیستو   اقتصاد  ؛ د سیاسي )د دیپلوماتیکو اړیکو پرې کول(  د  د بشپړ بندیز وجوب:     .۹
بندیز او علمي  کلتوري  د  ونهبندیز(،  باید    ي اړین  پانګونه  په صهیونیستي میشت ځایونو جوړوونکو شرکتونو کې  او 

 .ودرول شي

او د امریکا مسلمانانو ته بلنه  متوجه کول  ،ټرمپ حکومت چې د غزې د ملاتړ ژمنه یې کړې وهد  امریکا غږ: پر .۱۰
 .چې پر خپل حکومت سیاسي فشار راوړي

او باید دوام ومومي، په ځانګړي توګه   ؤدا کار اغېزناک    د صهیونیستي رژیم د ملاتړو شرکتونو پر بندیز دوام:   .۱۱
 .رژیم ته وسلې ورکويصهیونستي  خامخد هغو هېوادونو پر وړاندې چې م

کړي. که  چمتوتېلو اړتیاوې  د  او    نېمسلمانان باید په هر ممکن ډول د غزې د خلکو خوراکي، درمل  ولسي ملاتړ:   .۱۲
 .لومړیتوب لريحڅه اطاعت  حکومتونو لهد خدای اطاعت د  ،حکومتونه خنډ شي، د مظلومانو په ملاتړ کې

پرېښودل، د فلسطیني ډلو، حکومتونو    اتواوس تر هر وخت زیات د مسلمانانو یووالی، د اختلاف  د مسلمانانو یووالی:   .۱۳
 .او اسلامي بنسټونو یووالی واجب دی

خلک باید په لمونځونو کې، په ځانګړي توګه په نوافلو او واجباتو کې، د غزې د خلکو د بریا   د غزې لپاره دعا:   .۱۴
 .څخه مرسته وغواړي)ج( وکړي او په ټولو حالاتو کې له خدای  ګانۍلپاره دعا

یهودیانو څخه مننه شوې چې    ا له هغوحتپه پای کې له هغو هېوادونو، بنسټونو، کسانو او    د غزې له ملاتړو مننه:   .۱۵
 15. د غزې له خلکو یې ملاتړ کړی دی

  دا ښه پرېکړه ده خو دا فتوا عمل ته اړتیا لري، دا چې عملي کول یې څومره شوني دي،    اوو دا پرېکړهد اسلامي علم
د اتحادیې دیني پوهان او نور مخور شخصیتونه دې سره    د مسلمانانو  همداپوښتنه ده خو زما نظر دا دی چې  جدي  یوه  

دغې فتوا د پلي کولو  د  ارواکو سره دې  چټولو هېوادونو ته دې سفرونه وکړي، له اړونده  راټول او یوه ډله دې وټاکي،  
 د صهیونستان پر وړاندې وړ کړنې او بندیزونه پلي کړي.  چې په هکله خبرې وکړي تر څو دې ته چمتو شي

شخصیتونه نړیوال    او نور  ډله د نړۍ د نورو ادیانو، په ځانګړي توګه د مسیحیانو دیني پوهاندا  د مسلمانانو    ینه دهاړ
نامسلمانو هېوادونو له مشرانو سره لیده کاته    ت کوي، له ځانه سره مله او د نړې دد کړنو مخالف  وچې د صهیونستان

ف یې وهڅوي او مرسته ترې وغواړي، له تشو هوایي فتواګانې څه نه جوړیږي،  د صهیونست رژیم پر خلا  ترڅو  ،وکړي
 که عملي ګامونه پورته نه شي، نو دا فتوا یوازې د کاغذ پر مخ، له څو کرښو پرته نور څه نه دي.

 

 

15: https://www.irna.ir/news/85794091/ 

 ل. ل ۱۴۰۴/ ۲۵/۱نېټه:

 

 نور بیا 

 

 

  د ښاغلی محمد انور اڅړ نوري لیکني په دی لینک کې ولولۍ.

